
Ազգային ջրային ռազմավարության ճանապարհային քարտեզ 

Այս փաստաթղթի նպատակն է աջակցել ՀՀ կառավարությանը, մասնավորապես՝ Ազգային ջրային ռազմավարության (ԱՋՌ) աշխատանքային խմբին և ՀՀ շրջակա միջավայրի նախարարությանը (ՇՄՆ)՝ ԱՋՌ նախապատրաստման և մշակման գործում։
Ճանապարհային քարտեզը ցույց է տալիս տիպային քայլերը, որոնք կօգնեն առաջնորդել գործընթացը։ Ճանապարհային քարտեզի կառուցվածքը բնութագրվում է ընդհանուր գծերով՝ հիմնվելով լավագույն միջազգային փորձի վրա՝ նպատակ ունենալով խթանելու գաղափարների գեներացումը և քննարկումը։ Այն ծառայում է որպես մեկնարկային կետ՝ ստեղծելու առավել ուղղորդվված, հայաստանյան համատեքստին համապատասխանեցված ճանապարհային քարտեզ։ Յուրաքանչյուր քայլի համար համառոտ նկարագրված են առաջարկվող գործողությունները, ներկայացված են համապատասխան շահառուները, հնարավորությունները, ռիսկերն ու դրանց մեղմման ռազմավարությունները՝ հաշվի առնելով Հայաստանի համատեքստը։ 
Առանցքային առաջարկություններ և հետագա քայլեր
1. Ներգրավել հիմնական բարձաստիճան դերակատարներին և որոշումն կայացնողներին՝ ստանալու նրանց աջակցությունը և շահագրգռվածությունը Հայաստանի ԱՋՌ ճանապարհային քարտեզի մշակման գործում։ Որպես ներգրավման գործընթացի մաս անհրաժեշտ է պատրաստել ճեպազրույցի՝ համառոտ և համոզիչ թեզիսներ՝ սույն փաստաթղթի մոտեցումների հիման վրա, ներառյալ՝ ԱՋՌ նախնական կառուցվածքը, որոնք նկարագրում են ԱՋՌ-ի մշակման պլան ունենալու առավելությունները։ Հիմնական դերակատարների աջակցությամբ անհրաժեշտ է իրազեկել ԱՋՌ աշխատանքային խմբին և ՇՄՆ-ին՝ ստանալու նրանց աջակցությունն ու շահագրգռվածությունը։
2. Ճանապարհային քարտեզը համապատասխանեցնել ԱՋՌ աշխատանքային խմբի, ՇՄՆ-ի և այլ շահառուների կարիքներին։ Նախնական արձագանքների հիման վրա անհրաժեշտ է դիտարկել ճանապարհային քարտեզի համապատասխանեցման կամ վերաձևակերպման հարցը՝ այն ավելի մատչելի դարձնելու համար։ Օրինակ, շահառուների, հնարավորությունների, ռիսկերի, դրանց մեղմման ռազմավարությունների և այլնի վերաբերյալ աղյուսակները կարող են զուգորդվել համառոտագրերով։
3. Անցկացնել աշխատաժողով կամ աշխատանքային հանդիպումներ հիմնական շահառուների հետտ՝ հաստատելու/վավերացնելու ԱՋՌ մշակման պլանը և ներկայացնելու ԱՋՌ կառուցվածքը՝ ծանոթագրություններով։ Անհրաժեշտ է լինել ճկուն և դիտարկել հանդիպումից առաջ հիմնական մասնակիցներին համապատասխան ցուցումներ տալու հարցը, ինչը կօգնի իրազեկել և առաջնորդել նրանց՝ իրենց դերակատարությունն իրականացնելու գործում։

[image: ]Սույն փաստաթղթի նպատակն է աջակցել Հայաստանի ազգային ջրային ռազմավարության (ԱՋՌ) մշակման գործընթացի պլանավորմանը։ Ստորև Հայաստանի ազգային ջրային ռազմավարության մշակման համար անհրաժեշտ օրինակելի գործողությունների, շահառուների, հնարավորությունների, ռիսկերի և դրանց մեղմման ռազմավարությունների համառոտ պատկերն է՝ հաշվի առնելով Հայաստանի պայմանները։ Կառուցվածքային առումով, յուրաքանչյուր քայլ ունի ընդհանուր նկարագրություն՝ նպատակ ունենալով խթանել գաղափարները և քննարկումները՝ ծառայելով որպես մեկնարկային կետ՝ ստեղծելու առավել համատասխանեցված, համատեքստաի առումով համահունր ճանապարհային քարտեզ Հայաստանի համար։ Հարկ է նկատի ունենալ, որ որոշ քայլեր և գործողություններ միաժամանակյա են, օրինակ՝ շահառուների ներգրավումը հաճախ մեկնարկում է՝ որպես նախաձեռնման, պլանավորման և գնահատման փուլերի մաս։ Գործողությունների վերաբերյալ համաձայնություն ձեռք բերելուց հետո հնարավոր կլինի մշակել ավելի մանրամասն ժամանակացույց։ Ազգային ջրային ռազմավարության մշակումը բարդ, մի քանի տարի պահանջող գործընթաց է։ Հուսով ենք, որ սույն փաստաթուղթը օգտակար կլինի հիմնական շահառուներին գործընացն ավելի արդյունավետ ու թափանցիկ դարձնելու հարցում։ 

1. [bookmark: _heading=h.1t3h5sf][bookmark: _Toc175833235]Նախաձեռնում և պլանավորում 
[bookmark: _heading=h.4d34og8]Հիմնական գործողություններ․ ազգային ջրային ռազմավարության մշակման վերաբերյալ պաշտոնական որոշում կամ մանդատ։ Պլանավորման գործողությունները ներառում են ղեկավար կոմիտեից կամ աշխատանքային խմբի ստեղծում՝ ապահովելով ֆինանսավորում և այլ ռեսուրսներ՝ նախանշելով ռազմավարության շրջանակն ու նպատակները և համաձայնության գալով ռազմավարության մշակման գործընթացի վերաբերյալ։
Հիմնական շահառուներ․ կառավարության ղեկավար կազմ, ջրային ռեսուրսների կառավարման ոլորտում լիազորված կառավարական մարմիններ, համապատասխան նախարարություններ (օրինակ՝ շրջակա միջավայր, գյուղատնտեսություն, առողջապահություն), ջրամատակարարներ, ակադեմիական հաստատություններ, ՀԿներ և առանցքային ոլորտների ներկայացուցիչներ (օրինակ՝ արդյունաբերություն, գյուղատնտեսություն, քաղաքացիական հասարակություն)։
Հնարավորություններ․ հնարավորություն է տալիս սահմանել հստակ նպատակներ, շրջանակ և ժամանակացույց՝ ի սկզբանե առավել արդյունավետ ու թափանցիկ գործընթաց ունենալու համար։ Նախաձեռնման փուլը թույլ է տալիս ազգային ջրային ռազմավարությունը համապատասխանեցնել զարգացման առավել լայն առաջնահերթությունների, բնապահպանական նպատակների և միջազգային հանձնառությունների հետ։ Այն նաև հարթակ է գործընթացի վաղ փուլում շահառուների ներգրավման համար և ժամանակ է տալիս ռեսուրսներ, այդ թվում՝ ֆինանսավորում, տեխնիկական աջակցություն և լայն քաղաքական հանձնառություն ապահովելու համար։ 
Ռիսկեր․ այս փուլում հիմնական ռիսկը քաղաքական կամքի կամ հանձնառության բացակայությունն է՝ ջրային ռեսուրսների կառավարման խնդիրներին առաջնահերթություն տալու և համապարփակ ազգային ջրային ռազմավարության մշակման համար ներդրում կատարելու մասով։ Առկա է շրջանակի ընդլայնման ռիսկ, երբ ռազմավարությունը դառնում է չափազանց հավակնոտ կամ չթիրախավորված՝ հանգեցնելով հետաձգումների, անարդյունավետությունների և իրականացման մարտահրավերների։ Այլ ռիսկերից են շահառուների անբավարար ներգրավվածությունը, ինչը կարող է հանգեցնել ռազմավարության հանդեպ սեփականության զգացողության և շահագրգռվածության բացակայության։ Բյուջետային սահմանափակումները, մասնագետների պակասը և անբավարար տեխնիկական փորձառությունը կարող են խոչընդոտել նախաձեռնման և պլանավորման գործընթացները՝ հետաձգելով առաջընթացը և ազդելով ռազմավարության որակի վրա։
Մեղմման միջոցառումներ․ ձեռք բերել քաղաքական աջակցություն ու հանձնառություն՝ կառավարության ամենաբարձր մակարդակով առաջնահերթություն տալու ջրային ռեսուրսների կառավարման խնդիրներին։ Նախաձեռնման և պլանավորման փուլի համար սահմանել հստակ նպատակներ, սահմաններ ու արդյունքներ՝ ստեղծելով շրջանակի փոփոխությունների մասով մոնիթորինգի և հսկողության մեխանիզմներ։ Մշակել պլանավորման գործընթացում շահառուների ներգրավման թիրախավորված ռազմավարություն՝ ապահովելու համար ներկայացուցչականությունը, մասնակցությունը և ներառականությունը։ Առաջնահերթություն տալ նախաձեռնման և պլանավորման փուլում ռեսուրսների հատկացմանը՝ ապահովելու համար պատշաճ մասնագետներ, փորձառություն և գործընթացի աջակցություն։ Դիտարկել կառավարությունից, միջազգային դոնորներից, զարգացման բանկերից և այլ շահառուներից ֆինանսավորում և տեխնիկական աջակցություն ստանալու հնարավորությունը։
Նկատառումներ Հայաստանի համար․ ԱՋՌ-ի մշակման համար առկա է վարչապետի գրասենյակի պաշտոնական մանդատը, իսկ ընթացիկ ղեկավարումն իրականացնում է փոխվարչապետը, ինչը վկայում է կառավարության ամենաբարձր մակարդակով քաղաքական աջակցության և հանձնառության մասին։ Բացի այդ, սույն մանդատին աջակցում են 2017թ․ ՀՀ-ԵՄ համապարփակ և ընդլայնված համագործակցության համաձայնագրով ստանձնած՝ ԵՄ ՋՇԴ-ի և այլ դիրեկտիվների պահանջների իրականացման վերաբերյալ հանձնառությունները։ Պարզ չէ, թե արդյոք ՀՀ կառավարությունը մշակել է շահառուների ներգրավման ռազմավարություն, ապահովել է ֆինանսավորում և/կամ հստակեցրել է ռազմավարության շրջանակը և նպատակները։ Սույն փաստաթուղթը և հարակից ջանքերն ուղղված են աջակցելու ՀՀ կառավարությանն այս առանցքային գործում, քանի որ դրանք սահմանում են ռազմավարական դասավորվածությունը, շահառուների ներգրավումը, ռեսուրսների մոբիլիզացիան և ԱՋՌ շրջանակի կառավարումը։
2. [bookmark: _Toc175833236]Գնահատում և վերլուծություն․ ջրային ռեսուրսների ներկա վիճակը
Հիմնական գործողություններ․ իրականացնել ջրային ռեսուրսների ընթացիկ վիճակի, ներառյալ՝ ջրի քանակի, որակի, օգտագործման հատկանիշների, ենթակառուցվածքի և քաղաքականության շրջանակի համապարփակ գնահատում։ Սա պետք է ներառի իրազեկված որոշումների կայացման և կառավարման (օրինակ՝ տվյալների բազաներ, ԱՏՀ, հեռահար զոնդավորում և այլն) համար անհրաժեշտ տվյալների և տեխնոլոգիաների ինտեգրման վերաբերյալ առանձին գնահատում։ Հատկորոշել ռիսկերը և խոցելիությունները՝ կլիմայի փոփոխության ազդեցությունների (ինչպիսիք են օրինակ՝ երաշտները, ջրհեղեղները, տեղումների բարձր փոփոխականությունը և այլն) նկատմամբ ջրային ռեսուրսների անվտանգության մասով։
Հիմնական շահառուներ՝ տեխնիկական փորձագետներ (օրինակ՝ հիդրոլոգներ, ճարտարագետներ, էկոլոգներ, ջրային քաղաքականության փորձագետներ, կլիմայի փոփոխության ոլորտի գիտնականներ, տնտեսագետներ), կառավարական մարմիններ, հետազոտական հաստատություններ, ջրամատակարարներ և ՀԿներ։
Հնարավորություններ․ ապահովվում է երկրի ջրային ռեսուրսների (ջրի քանակ, որակ, օգտագործման հատկանիշներ, ենթակառուցվածք և քաղաքականության շրջանակ), տվյալների և տեխնոլոգիաների, ռիսկերի և խոցելիությունների վերաբերյալ համապարփակ ընկալում՝ հնարավորություն ստեղծելով իրազեկված որոշումների կայացման և ռազմավարական պլանավորման համար։
Ռիսկեր․ ոչ ամբողջական և ոչ ճշգրիտ տվյալները և/կամ ոչ պատշաճ որակի վերլուծությունները կարող են հանգեցնել սխալ որոշումների կայացման և անարդյունավետ ռազմավարությունների։ Ցածրորակ կամ անբավարար տվյալները և վերլուծությունները, որոնք չեն աջակցում իրազեկված որոշումների կայացմանը։ Որոշում կայացնողների կարողությունների բացակայություն՝ օգտագործելու տվյալները և վերլուծությունները որոշումներ կայացնելիս։ Գնահատումների և վերլուծությունների վատ պլանավորում ու դրանց անբավարար ինտեգրում։
Մեղմման միջոցառումներ․ սահմանել հստակ ակնկալիքներ, թե ինչ պետք է ներառեն ինտեգրումը խթանելու համար կատարվող գնահատումները։ Ապահովել տվյալների որակը տվյալների հավաքագրման ճշգրիտ մեթոդների, վալիդացիայի ընթացակարգերի, բարձրորակ վերլուծությունների և ստուգման միջոցով։ Ապահովել թափանցիկություն տվյալներում/վերլուծություններում առկա թերությունների ու բացերի մասով։ Դիտարկել տվյալների բացերի լրացնելու համար մոդելավորման տեխնիկաների կամ արբանյակային պատկերների կիրառությունը։
Նկատառումներ Հայաստանի համար․ գնահատումները և վերլուծությունները պետք է ներառեն՝
· ջրային ռեսուրսներ (քանակ, որակ, հուսալիություն, կառավարման կառուցվածքներ, սակագներ, հավասարություն և ենթակառուցվածքներ) ըստ՝
· գետավազանների 
· տնային տնտեսություններ (ՊՄԳ և ինքնամատակարարում), գյուղատնտեսություն (ոռոգում և ձկնաբուծություն), արդյունաբերություն (ներառյալ՝ հանքարդյունաբերությունը)
· անդրսահմանային ջրային ռեսուրսներ
· կլիմայի փոփոխության հնարավոր ազդեցություններ (ինչպես օրինակ՝ երաշտներ, ջրհեղեղներ, տեղումների փոփոխականության աճ և այլն), ներառյալ՝ հարմարվողականության և մեղմման հնարավորությունները
· այլ պոտենցիալ ռիսկեր և խոցելիություններ (աղտոտման դեպքեր, անդրսահմանային կոնֆլիկտներ, վթարային արտահոսքեր երկրաշարժերի կամ այլ աղետների հետևանքով և այլն)։
· քաղաքականության շրջանակներ՝ գործող օրենսդրության համադրելիություն և բացեր
· վերլուծություններ կատարելու համար տվյալներ, տեխնոլոգիաներ և կարողություն, որոնք առանցքային նշանակություն ունեն կառավարման, մոնիթորինգի և իրազեկված որոշումների կայացման համար։
3. [bookmark: _Toc175833237]Շահառուների ներգրավում 
Հիմնական գործողություններ․ ներգրավել շահառուների տարբեր խմբերի՝ աշխատաժողովների, հանդիպումների, հարցումների և խորհրդակցությունների միջոցով՝ վաղ փուլում հասկանալու համար վերջիններից պոտենցիալ ներգրավվածությունը։ Հավաքել արձագանքները, հատկորոշել խնդիրները և կառուցել կոնսենսուս ազգային ջրային ռազմավարության տեսլականի, նպատակների և առաջնահերթությունների վերաբերյալ
Հիմնական շահառուներ․ կառավարական կառույցներ, ջրամատակարարներ, արդյունաբերողների ասոցիացիաներ, ակադեմիա և լայն հանրություն։
Հնարավորություններ․ շահառուների ներգրավում և գործընթացի շրջանակներում իրազեկվածության մակարդակի բարձրացում և կարողությունների ձևավորում։ Խթանում է սեփականության զգացումը, կոնսենսուսը, աջակցությունը և միջգերատեսչական համագործակցությունը ազգային ջրային ռազմավարության շուրջ՝ պայմաններ ստեղծելով առավել արդյունավետ ռազմավարության, պլանի և կայուն արդյունքների համար։
Ռիսկեր․ անբավարար ներգրավվածությունը կհանգեցնի ԱՋՌ գործընթացի և առաջնահերթությունների վերաբերյալ ոչ պատշաճ իրազեկվածության և ընկալումների՝ բերելով շահագրգռվածության բացակայության։ Շահառուների միջև անհամաձայնությունները, ներկայացուցչականության կամ մասնավոր շահերով առաջնորդվելը կարող են խոչընդոտել առաջընթացը և հանգեցնել շահառուների կողմից դիմադրության ու իրական մասնակցության պակասի։
Մեղմման միջոցառումներ․ իրականացնել ներառական և թափանցիկ ներգրավման գործընթաց՝ ապահովելով շահառուների տարբեր խմբերի ներկայացվածությունը։ Տալ բովանդակային մասնակցության, տեղեկատվությամբ կիսվելու և երկխոսության հնարավորություն՝ մտահոգություններին արձագանքելու և վստահություն ստեղծելու համար։
Նկատառումներ Հայաստանի համար․    որպեսզի ԱՋՌ-ն երկարաժամկետ աջակցություն ստանա, առանցքային նշանակություն ունի  վաղ փուլում շահառուների տարբեր խմբերի ներգրավումը և թափանցիկության ու հաշվետվողականության ապահովումը։ Սա կօգնի կոնսենսուս կառուցել տեսլականի, նպատակների և առաջնահերթությունների, նույնիսկ քաղաքական իմաստով «չսիրված» հարցերի Մարտահրավերների և հնարավորությունների հատկորոշում
Հիմնական գործողություններ․ հիմնվելով վերոգրյալ գնահատման և վերլուծությունների և շահառուների ներգրավման արդյունքների վրա՝ հատկորոշել երկրի ջրային ռեսուրսների հիմնական մարտահրավերներն ու առկա հնարավորությունները։ Սա կարող է ներառել այնպիսի գործոնների վերլուծությունը, ինչպիսիք են բնակչության աճը, ուրբանիզացիան, կլիմայի փոփոխությունը, տարբեր ոլորտների կողմից ջրի հանդեպ մրցակցող պահանջարկները, աղտոտումը, էկոհամակարգերի դեգրադացիան, վատ կառավարումը և ջրային ռեսուրսների անդրսահմանային կառավարումը։
Հիմնական շահառուներ․ տեխնիկական փորձագետներ (օրինակ՝ հիդրոլոգներ, ճարտարագետներ, էկոլոգներ, ջրային քաղաքականության փորձագետներ, կլիմայի փոփոխության ոլորտի գիտնականներ), կառավարական գերատեսչություններ, հետազոտողներ, ջրամատակարարներ, ՀԿներ և համայնքների ներկայացուցիչներ։ 
Հնարավորություններ․ սա առանցքային կարևորության քայլ է նպատակների և առաջնահերթությունների սահմանման համար պոտենցիալ թիրախային ոլորտների վերհանման առումով։ Հատկորոշել բարելավման կարիք ունեցող ոլորտները, զարգացնել հնարավորությունները, ապահովել թիրախային միջամտություններ՝ ջրային ռեսուրսների կառավարման հիմնական խնդիրները լուծելու նպատակով։
Ռիսկեր․ հիմնական մարտահրավերները և հնարավորությունները հատկորոշելու հարցում ձախողումը (անորակ տվյալների, վերլուծությունների, որոշումների կայացման և/կամ արմատացած շահերի միջամտության պատճառով) կարող է հանգեցնել ռեսուրսների ոչ պատշաճ հատկացման և ջրային ռեսուրսների կառավարումը բարելավելու կորցրած հնարավորությունների։
Մեղմման միջոցառումներ․ ապահովել, որպեսզի ղեկավարությունը «վերևից սահմանի տոնը», որպեսզի արմատացած շահերը և կարճաժամկետ քաղաքական դիվիդենտները չառաջնորդեն ԱՋՌ գործընթացը։ Ներգրավել շահառուների տարբեր խմբերի՝ հավաքելու համար տարբեր տեսակետներ և մոտեցումներ։ Իրականացնել մանրամասն ուսումնասիրություն և վերլուծություն՝ ստուգելու համար եզրակացությունները և հիմնվելով ապացույցների վրա՝ սահմանելու առաջնահերթ մարտահրավերները։

Նկատառումներ Հայաստանի համար․ կարևոր է, որ ինչպես մարտահրավերների, այնպես էլ հնարավորությունների հատկորոշումը հիմնված լինել տվյալների վրա հիմնված  բարձրորակ գնահատումների և վերլուծությունների վրա (զերծ միջամտություններից), որոնք իրապես կարտացոլեն  ներկա ստատուս քվոն և միտումները։

4. [bookmark: _Toc175833238]Նպատակների և առաջնահերթությունների սահմանում
Հիմնական գործողություններ․ սահմանել ազգային ջրային ռազմավարության հստակ նպատակներ, խնդիրներ և ընդհանուր սկզբունքներ՝ հիմնվելով գնահատման եզրակացությունների, շահառուների մոտեցումների և միջազգային լավագույն փորձի վրա։ Սահմանել առաջնահերթ ոլորտները միջամտությունների համար, թիրախները և անհրաժեշտ ռեսուրսների պահանջը։
Հիմնական շահառուներ․ տեխնիկական փորձագետներ, քաղաքականության վերլուծաբաններ, կառավարական գերատեսչություններ, տարբեր ոլորտների շահառուներ, իրավաբաններ և կարգավորման փորձագետներ, տնտեսագետներ և ֆինանսիստներ։
Հնարավորություններ․ սահմանվում է հստակ ուղղություն (տեսլական, նպատակ, խնդիրներ և թիրախներ) տրային ռեսուրսների կառավարման ջանքերի համար, որն առաջնորդում է որոշումների կայացումը և ռեսուրսների հատկացումը։
Ռիսկեր ջրային ռեսուրսների երկարաժամկետ խնդիրների փոխարեն կարճաժամկետ քաղաքական նկատառումների կամ արմատացած շահերի վրա հիմնված նպատակների, խնդիրների և թիրախների սահմանումը կամ դրանց անիրատեսականությունը կամ վատ ձևակերպումը կարող են նսեմացնել վստահությունը գործընթացի նկատմամբ և խոչընդոտել իրականացմանը։
Մեղմման միջոցառումներ․ ապահովել, որպեսզի նպատակները, խնդիրները և թիրախներն արտացոլեն գնահատումների, վերլուծությունների և շահառուների ներգրավման արդյունքում վերհանված առաջնահերթությունները։ Փորձել դրանք դարձնել հնարավորինս որոշակի, չափելի, իրականանալի, վերաբերելի և ժամկետային (SMART)։ Դիտարկել արդյունքների շրջանակի կամ փոփոխությունների տեսության մշակման տարբերակը և խնամքով ընտրեք իրականացման սկզբունքները։ Իրականացնել իրագործելիության գնահատում և շահառուների հետ խորհրդակցություններ՝ հաստատելու համար նպատակները, խնդիրները և թիրախները և ապահովելու դրանց համապատասխանությունը շահառուների ակնկալիքներին և կարողություններին։
Նկատառումներ Հայաստանի համար․ նպատակների և առաջնահերթությունների սահմանման գործընթացը պետք է արտացոլի գնահատման և վերլուծությունների, շահառուների ներգրավման,  ՀՀ-ԵՄ համապարփակ և ընդլայնված համագործակցության համաձայնագրի և այլ քաղաքական հանձնառություններում արտահայտված առաջնահերթություններն ու կարիքները։ Որպես կանոն, այս փուլը ներառում է արդյունքների շրջանակի կամ փոփոխությունների տեսության մշակումը, որը սահմանումը հիմնական նպատակը, խնդիրները, ենթանպատակները, ինչպես նաև թիրախները։ Այս գործընթացի վաղ փուլերում ԱՋՌ-ի և հարակից պլանների մշակման, իրականացման և գնահատման տեսանկյունից շատ օգտակար կարող է լինել   սկզբունքների քննարկման և համաձայնեցման համար բավականաչափ ժամանակ հատկացնելը[footnoteRef:2]։ [2:  Հիմնական սկզբունքներից են՝ հավասարությունը, ներառականությունը, մասնակցությունը, տվյալահենքությունը, դիմակայունությունը, արդյունավետությունը, ծախսարդյունավետությունը և այլն։ Գաղափարների համար տե՛ս Ջրային ռեսուրսների կառավարման վերաբերյալ ԵՀԶԿ 12 սկզբունքները, որոնք Հայաստանը ստորագրել է, հիմնված է երեք սկզբունքների վրա՝ արդյունավետություն, վստահություն և մասնակցություն։] 

5. [bookmark: _Toc175833239]Քաղաքականության ձևակերպում և նախագծի մշակում 
Հիմնական գործողություններ․ ԱՋՌ նպատակների և ռազմավարությունների ներկառուցում քաղաքականության փաստաթղթերում, օրենսդրական նախագծերում, կարգավորումներում և ուղեցույցերում։ Իրականացնել իրավական և ինստիտուցիոնալ գնահատումներ՝ ապահովելու համար համապատասխանությունը գործող օրենքներին և միջազգային համաձայնագրերին։
Հիմնական շահառուներ․ իրավունքի և ֆինանսների ոլորտի փորձագետներ, պետական գերատեսչությունների, օրենսդիր մարմին, համապատասխան ոլորտների շահառուներ և քաղաքացիական հասարակության կազմակերպություններ։
Հնարավորություններ․ Գործողությունների համար ապահովում է ճանապարհային քարտեզ, որն առաջնորդում է ԱՋՌ-ի իրականացման համար քաղաքականության մշակումը, օրենսդրական բարեփոխումները և ինստիտուցիոնալ փոփոխությունները։ 
Ռիսկեր․ քաղաքականության մասնատումը, մրցակցող առաջնահերթությունները կամ քաղաքական կամքի պակասը կարող են խոչընդոտել արդյունավետ իրականացմանը։
Մեղմման միջոցառումներ․ ապահովել քաղաքականության հետևողականությունը և համապատասխանեցումն առավել լայն ազգային զարգացման նպատակների հետ։ Իրականացնել խորհրդատվություններ շահառուների հետ և ազդեցության գնահատում՝ պոտենցիալ կոնֆլիկտները և փոխզիջումները վեր հանելու նպատակով։ Առաջ մղել քաղաքական հանձնառությունը և միջոլորտային համագործակցությունը՝ ինստիտուցիոնալ խոչընդոտները հաղթահարելու նպատակով։ 
Նկատառումներ Հայաստանի համար․ ջրային ռեսուրսների օգտագործման, կառավարման և պահպանության ոլորտի գործող օրենքներն ու քաղաքականությունները, մասնավորապես՝ ՀՀ ջրային օրենսգիրքը, «Ջրի ազգային քաղաքականության հիմնադրույթների մասին» ՀՀ օրենքը և «Ջրի ազգային ծրագրի մասին» ՀՀ օրենքը, իրենցից ներկայացնում են կարգավորիչ ու ռազմավարական դրույթների խառնուրդ  և չունեն միասնական հենք, ինչի արդյունքում դրանցում առկա են կրկնություններ, հակասություններ և էական բացեր։ ԱՋՌ գործընթացն առաջարկում է ջրային ոլորտի քաղաքականությունների, օրենքների և կարգավորումների ներդաշնակեցման և օպտիմալացման հնարավորություն։
6. [bookmark: _Toc175833240]Միջոլորտային նկատառումների համապատասխանեցում և ներկառուցում
Հիմնական գործողություններ․ ջրային ռեսուրսների կառավարման նպատակների համապատասխանեցում առավել լայն զարգացման ազգային նպատակների հետ, ինչպիսիք են աղքատության կրճատումը, տնտեսական աճը, հանրային առողջությունը, բնապահպանական կայունությունը և ազգային անվտանգությունը/կոնֆլիկտների կանխումը։ Ապահովել, որպեսզի ԱՋՌ-ում ներկառուցվեն միջոլորտային նկատառումները և խթանել տարբեր պետական գերատեսչությունների և ոլորտային աշխատանքների համակարգումը։ Փնտրել ֆինանսավորում, ռեսուրսներ ստանալու հնարավորություններ և որսալ ճիշտ պահը։
Հիմնական շահառուներ․ տեխնիկական փորձագետներ, քաղաքականության վերլուծաբաններ, պետական գերատեսչություններ, տարբեր ոլորտների շահառուներ, մասնավոր հատված, ՀԿներ։
Հնարավորություններ․ առաջարկում է միջգերատեսչական և միջոլորտային համագործակցության հնարավորություն և ապահովում լծակներ։ Խթանում է միջոլորտային սիներգիաները և փոխադարձ օգուտները, առավելագույնի է հասցնում ջրային ռեսուրսների կառավարման ջանքերի արդյունավետությունը։ 
Ռիսկեր․ մեկուսացված մոտեցումները, մրցակցող շահերը կամ համագործակցությանը դիմադրելը կարող են խոչընդոտել ներկառուցմանը և համակարգմանը։
Մեղմման միջոցառումներ ստեղծել միջգերատեսչական համակարգման մեխանիզմ, որը կխթանի միջոլորտային համագործակցությունը։ Շահառուներ շրջանում խթանել իրազեկվածությունը, ջրային ոլորտին վերաբերող հարցերի փոխկապվածության և ընդհանուր շահերի վերաբերյալ պատկերացումները։
Նկատառումներ Հայաստանի համար գործադիր իշխանության շատ գերատեսչություններ և ստորաբաժանումներ ունեն ջրային ռեսուրսների տարբեր ասպեկտների վերաբերող լիազորություններ, ինչպիսիք են հանրային առողջությունը, գյուղատնտեսությունը կամ արտակարգ իրավիճակները։ Այս պատճառով կան յուրաքանչյուր ոլորտին բնորոշ բազմաթիվ օրենքներ և կարգավորումներ, որոնք պետք է համապատասխանեցվեն ընդհանուր նպատակներին և քաղաքականությանը։ Ազգային ջրային ռազմավարության (ԱՋՌ) գործընթացը հնարավորություն կտա ներդաշնակեցնել և համապատասխանեցնել այս օրենքներն ու կարգավորումները և ապահովել ոլորտային գերատեսչությունների տնօրինած տեղեկատվության հասանելիությունը ԱՋՌ -ի մշակումը վերահսկող ղեկավար կոմիտեի համար։
7. [bookmark: _Toc175833241]Դիմակայունության կառուցում․ կլիմայի փոփոխություն և այլ պոտենցիալ ռիսկերի/խոցելիությունների գնահատում
Հիմնական գործողություններ Հատկորոշել և համաձայնություն ձեռք բերել ջրի անվտանգության պոտենցիալ ռիսկերի և խոցելիությունների ցանկի վերաբերյալ (ինչպիսիք են կլիմայի փոփոխությամբ պայմանավորված երաշտները, ջրհեղեղները, ջրի պահանջարկի աճը, աղտոտման դեպքերը, բնական աղետները, օրինակ՝ երկրաշարժերը, ջրի միջոցով փոխանցվող հիվանդությունները, անդրսահմանային կոնֆլիկտները և այլն)։ Մշակել դիմակայունության բարձրացման ռազմավարություններ, օրինակ՝ հատկորոշելով հարմարվողականության մեղմման միջոցառումները և կլիմայական դիմակայունության սկզբունքները ներկառուցելով ջրային ենթակառուցվածքների պլանավորման և կառավարման, արտակարգ իրավիճակներին արձագանքման պլանների մեջ, ինչպես նաև խթանելով ջրային ռեսուրսների կառավարման ոլորտում էկոհամակարգերի վրա հիմնված մոտեցումները (օրինակ՝ կանաչ ենթակառուցվածքները)։
Հնարավորություններ․ բարձրացնել ջրային համակարգերի, համայնքների, գյուղատնտեսության, արդյունաբերության և այլ ոլորտների դիմակայունությունը կլիմայի փոփոխության ազդեցությունների և այլ ռիսկերի հանդեպ՝ նվազեցնելով խոցելիությունը և ավելացնելով հարմարվելու կարողությունը։
Ռիսկեր․ սահմանափակ իրազեկվածությունը, անբավարար ռեսուրսները կամ առաջնահերթություններ չսահմանելը կարող են հանգեցնել ոչ արդյունավետ հարմարվողականության և դիմակայունության բարձրացման միջոցառումների։
Մեղմման միջոցառումներ կլիմայական և այլ ռիսկերի գնահատումները ներկառուցել որոշումների կայացման և ենթակառուցվածքների պլանավորման գործընթացում։ Ներդրումներ անել կլիմայադիմացկուն ենթակառուցվածքներում, էկոհամակարգային մոտեցման վրա հիմնված հարմարվողականության միջոցառումներում, վաղ ազդարարման համակարգերում և արտակարգ իրավիճակներին արձագանքման պլաններում։ Խթանել կլիմայի փոփոխության հարմարվողականության և այլ ռիսկերի/խոցելիությունների հաշվի առնելը ազգային քաղաքականություններում և զարգացման ծրագրերում։
Նկատառումներ Հայաստանի համար․ ուսումնասիրել և  ներկառուցել «Ջրային ռեսուրսների ոլորտում կլիմայի փոփոխության հարմարվողականության 2022-2026 թվականների ծրագիրը» և այլ ծրագրեր, որոնք արձագանքում են հիմնական ռիսկերին և խոցելիություններին։
8. [bookmark: _Toc175833242]Ֆինանսավորման քաղաքականություններ և պլաններ
Հիմնական գործողություններ․  գնահատել ազգային ջրային ռազմավարության իրականացման ֆինանսական կարիքները։ Սա ներառում է առաջնահերթ նախաձեռնությունների հետ կապված ծախսերը, ռազմավարության մեջ հատկորոշված նախագծերը և ծրագրերը։ Հատկորոշել ֆինանսավորման պոտենցիալ աղբյուրները (օրինակ՝ սակագներ, հարկեր, փոխանցումներ, վարկեր, կլիմայական ֆինանսավորում և այլն) և ֆինանսավորման մեխանիզմները։ Մշակել/վերանայել ֆինանսավորման քաղաքականությունները, որոնք վերաբերում են այնպիսի հարցերի, ինչպիսիք են ծախսածածկումը, մատչելիությունը, արդարացիությունը և կայունությունը։ Ներկառուցել քաղաքականությունները և պլանները ազգային բյուջետային գործընթացում՝ ապահովելու համար ներդաշնակումը։ Մշակել ներդրումային պլաններ, որոնք սահմանում են նախագծերի ու ծրագրերի առաջնահերթությունը և հաջորդականությունը՝ հիմք ընդունելով դրանց ռազմավարական նշանակությունը, հրատապությունը, արդյունքը և սպասվող ազդեցությունը։
Հիմնական շահառուներ․ պետական գերատեսչություններ (ֆինանսներ, ջրային ռեսուրսներ, պլանավորում), ջրամատակարարներ, ֆինանսական հաստատություններ (բանկեր, զարգացման բանկեր), դոնորներ և միջազգային զարգացման գործակալություններ, մասնավոր ընկերություններ (գործընկերներ, ներդրողներ), հետազոտողներ, ՀԿներ և քաղաքացիական հասարակության կազմակերպություններ։
Հնարավորություններ ԱՋՌ-ի իրականացման իրատեսական, միասնական ֆինանսավորման պլանն առանցքային նշանակություն ունի ԱՋՌ նպատակների և խնդիրների իրականացման համար։ Ֆինանսավորման տարբերակված աղբյուրներն ապահովում են ճկունություն և դիմակայունություն տնտեսական վայրիվերումների նկատմամբ։ Արդյունավետ ֆինանսական կառավարումը բարձրացնում է հաշվետվողականությունը, թափանցիկությունը և արդյունավետությունը ռեսուրսների հատկացման ոլորտում։
Ռիսկեր․ արտաքին ֆինանսավորման աղբյուրներից կախվածությունը կարող է հանգեցնել խոցելիության դոնորի առաջնահերթությունների նկատմամբ և աջակցության անկայունության։ Վարկերը ռիսկային են․ ջանքերը կենտրոնացնել դրանց նվազեցման ուղղությամբ՝ բարձրացնելով վարկունակությունը և ներգրավելով համակցված ֆինանսավորում և այլն։ Կառավարական գերատեսչությունների և այլ շահառուների աշխատանքների անբավարար համակարգումը կարող է հանգեցնել կրկնվող ջանքերի, անարդյունավետությունների և ռեսուրսների ոչ պատշաճ հատկացման։
Մեղմման միջոցառումներ ֆինանսիստ փորձագետներին ներգրավել գործընթացի վաղ փուլում։ Տարբերակել ֆինանսավորման աղբյուրները՝ նվազեցնելու համար կախվածությունն արտաքին աջակցությունից և բարձրացնելու համար ֆինանսական կայունությունը։ Ուժեղացնել ֆինանսական կառավարման կարողությունները դասընթացների, տեխնիկական աջակցության և ինստիտուցիոնալ բարեփոխումների միջոցով,  ինչը կբարելավի հաշվետվողականությունը  և թափանցիկությունը, կնվազեցնի ռիսկերը և  կբարձրացնի վարկունակությունը։ Խթանել համագործակցությունը և շահառուների աշխատանքների համակարգումը համատեղ պլանավորման, տեղեկատվության փոխանակման և համագործակցության համաձայնագրերի միջոցով։
9. [bookmark: _Toc175833243]Իրականացման պլանի մշակում
Հիմնական գործողություններ․ մշակել մանրամասն իրականացման պլան, որը սահմանում է ԱՋՌ խնդիրներին և սկզբունքներին համապատասխանող հստակ գործողություններ, ժամանակացույց, պարտականություններ և պահանջվող ռեսուրսները՝ ԱՋՌ խնդիրների և թիրախների իրականացման համար։ Այս պլանը պետք է առաջնահերթություն տա կարևոր նախաձեռնություններին[footnoteRef:3], հատկորոշի ֆինանսավորման աղբյուրները և սահմանի մոնիթորինգի և գնահատման մեխանիզմներ՝ առաջընթացին հետևելու և հաշվետվողականությունն ապահովելու նպատակով։ [3:   Ենթակառուցվածքների պլանավորում և ներդրումներ ներառող նախաձեռնությունների իրականացման հիմնական գործողություններն են․ մշակել պլաններ և դրանց հետ կապված ծախսերի/օգուտների գնահատում՝ բարձր առաջնահերթություն ունեցող ջրային ենթակառուցվածքների (կանաչ և մոխրագույն) համար, ներառյալ՝ նորերի կառուցումը, վերակառուցումը, վերականգնումը, ընդլայնումը՝ ներկա և ապագա ջրի պահանջարկը բավարարելու նպատակով։ Ներդրումների ոլորտները կարող են ներառել՝ ջրամատակարարման համակարգեր, հեղեղաջրերի կառավարում, ոռոգում, հեղեղումների վերահսկում և կեղտաջրերի կառավարում։ Հիմնական շահառուներն են՝ տեխնիկական փորձագետները (օրինակ՝ հիդրոլոգներ, ճարտարագետներ, էկոլոգներ, կլիմայի փոփոխության ոլորտի գիտնականներ), կառավարական գերատեսչություններ, օպերատորներ, ՀԿներ և համայնքների ներկայացուցիչներ։
] 

Շահառուներ․ կառավարական գերատեսչություններ, տեխնիկական փորձագետներ, զարգացման գործընկերներ (ներառյալ՝ բազմակողմ ֆինանսավորում տրամադրող կազմակերպությունները)։
Հնարավորություններ․ ռազմավարական նպատակները փոխակերպում է իրագործելի պլանների, որոնք առաջնորդում են ռեսուրսների հատկացումը և գործողությունների իրականացման ջանքերը։
Ռիսկեր․ ոչ պատշաճ պլանավորումը, անբավարար ֆինանսավորումը, կարողությունների պակասը կամ ինստիտուցիոնալ աջակցության բացակայությունը կարող են խոչընդոտել հաջող իրականացմանը։ Խորհրդատուի կողմից պատրաստված իրականացման պլանը, առանց կառավարության կողմից բավարար ներգրավվածության, ընկալման և հանձնառության կարող է նվազեցնել դրա իրագործման կարողությունը։
Մեղմման միջոցառումներ․ մշակել իրատեսական ժամանակացույց, բյուջե և կատարողականի ցուցանիշներ՝ առաջընթացին հետևելու և հաշվետվողականություն ապահովելու համար։ Ապահովել պատշաճ ֆինանսավորում տարբեր աղբյուրներից և ջատագովել քաղաքական աջակցության և ինստիտուցիոնալ կարողությունների զարգացման համար՝ իրագործման ջանքերը բազմապատկելու նպատակով։
Նկատառումներ Հայաստանի համար․ ապահովել պլանն իրականացնող հիմնական շահառուների ներգրավումը դրա մշակման գործընթացին, և ձևավորել կոնսենսուս փաստաթղթի իրատեսականության վերաբերյալ։  Իրականացման պլանը պետք է հստակորեն իրար կապի տեսլականը, նպատակը, խնդիրները և թիրախները։   Դիտարկել փուլային իրականացման մոտեցումը՝ պարբերական «կանգ առնել և վերլուծել» մոտեցմամբ, որը թույլ կտա սովորել և իրականացնել հարմարվողական կառավարում։ Պլանը պետք է հստակ ցույց տա դերերն ու պարտականությունները  և գործողությունների իրականացման համար անհրաժեշտ ռեսուրսները։ Պետք է ստեղծված լինի մոնիթորինգի պատշաճ համակարգ՝ դասեր քաղելը և հարմարվողական կառավարումն ինստիտուցիոնալացնելու նպատակով։
10. [bookmark: _Toc175833244]Կարողությունների զարգացում և ինստիտուցիոնալ հզորացում
Հիմնական գործողություններ․ հատկորոշել կարիքները, զարգացնել կարողություններն ու հզորացնել ինստիտուտները՝ ԱՋՌ-ի իրականացմանն աջակցելու նպատակով։ Տիպային ոլորտները ներառում են՝ դասընթացներ պետական պաշտոնյաների համար, տեխնիկական փորձառության զարգացում, տվյալների հավաքման բարելավում և կառավարման համակարգեր, համապատասխան շահառուների միջև համագործակցության խթանում։
Հիմնական շահառուներ․ տեխնիկական փորձագետներ, կառավարական գերատեսչություններ, ՀԿներ և ջրամատակարարներ։
Հնարավորություններ տեխնիկական փորձառության, ինստիտուցիոնալ կարողությունների, շահառուների ունակությունների զարգացում՝ ԱՋՌ-ի իրականացմանն աջակցելու նպատակով։ 
Ռիսկեր․ սահմանափակ ռեսուրսները, դիմադրությունը փոփոխություններին, գերծանրաբեռնված աշխատանքը կամ ոչ բավարար քաղաքական կամքը կարող են խոչընդոտել կարողությունների զարգացման ջանքերին։
Մեղմման միջոցառումներ․ կազմակերպել դասընթացներ, ապահովել տեխնիկական աջակցություն և տեղեկատվության փոխանակման հարթակներ՝ բարելավելու համար ջրային ոլորտի մասնագետների և շահառուների հմտությունները և կարողությունները։ Խրախուսել սովորելու, նորարարությունների և շարունակական բարելավման մշակույթը՝ հարմարվելու համար ընդլայնվող մարտահրավերներին և օգտագործելով հնարավորությունները։
Նկատառումներ Հայաստանի համար  դասընթացների իրականացումը և տարբեր ոլորտների պետական պաշտոնյաների կարողությունների զարգացումը հույժ կարևոր է։ Սա ներառում է ոչ միայն բազային դասընթացը ԱՋՌ-ի սկզբունքների և նպատակների վերաբերյալ, այլ նաև խորացված տեխնիկական դասընթաց՝ հարմարեցված ջրային ռեսուրսների կառավարման ոլորտում յուրաքանչյուր գերատեսչության առանձնահատուկ կարիքներին։

11. [bookmark: _Toc175833245]Հանրային իրազեկում, հաղորադակցություն և ներգրավում
Հիմնական գործողություններ․ հանրային հաղորդակցության և կրթական արշավներ՝ բարձրացնելու համար իրազեկվածությունը և պատկերացումները Հայաստանում ջրային ռեսուրսների կառավարման հիմնական խնդիրների վերաբերյալ։ Հաղորդակցության ռազմավարությունների մշակում թիրախային շուկաների համար, որոնք կկենտրոնանան այնպիսի հարցերի վրա, ինչպիսիք են՝ ջրային ռեսուրսների պահպանությունը, աղտոտումը, սակագները, ԱՋՌ-ն, կլիմայական և անդրսահամանային ազդեցությունները և այլն։
Հիմնական շահառուներ․ հաղորդակցության փորձագետներ, համայնքների ներգրավման փորձագետներ, համայնքների/ոլորտների ներկայացուցիչներ, տեխնիկական փորձագետներ, կառավարական գերատեսչություններ, ՀԿներ, լրատվամիջոցներ և սոցիալական ազդեցություն ունեցողներ։
Հնարավորություններ․ ստեղծել Հայաստանի ջրային ռեսուրսների խնդիրների վերաբերյալ ավելի իրազեկված և ներգրավված քաղաքացիների խումբ։ Բարձրացնել գործելու, օրինակ՝ ջրային ռեսուրսների պահպանությամբ զբաղվելու կամ բարելավված ծառայություն ստանալու դիմաց ավելի բարձր սակագին վճարելու պատրաստակամությունը։
Ռիսկեր․ ոչ պատշաճ մշակված արշավները, ուղերձների թերի թեստավորումը հանգեցնում են սահմանափակ նախաձեռնողականության և հնարավոր քաղաքական հակազդեցության։
Մեղմման միջոցառումներ․ աշխատել հաղորդակցության և հանրային կրթության փորձագետների հետ՝ մշակելու և թեստավորելու ուղերձները՝ դրանց հրապարակումից առաջ։ Թիրախային ուղերձների հղում՝ հիմնված լսարանի սեգմենտավորման վրա։ Ձեռք բերել բարձր հեղինակություն ունեցող մարդկանց (դերասաններ, քաղաքական առաջնորդներ, հարգված քաղաքացիներ) աջակցությունը։
Նկատառումներ Հայաստանի համար․ շատ հայերի համար ջուրը առաջնահերթություն չէ։ ԱՋՌ նպատակներին և խնդիրներին հասնելու համար անհրաժեշտ է քաղաքացիների շրջանում բարելավել ջրային հարցերի վերաբերյալ գրագիտությունը։ Իրազեկվածության և ընկալման ցածր մակարդակը միաժամանակ և՛ մարտահրավեր է, և՛ հնարավորություն՝ ստեղծելու ընդհանուր ընկալում Հայաստանի ջրային ոլորտի հիմնական խնդիրների վերաբերյալ և ստանալու  աջակցություն, ձևավորելու շահագրգռվածություն ջրային ռեսուրսների բարելավված  կառավարման մասով։
12. [bookmark: _Toc175833246]Մոնիթորինգ, գնահատում, քաղված դասեր և հարմարվողական կառավարում
Հիմնական գործողություններ․ մշակել արդյունավետ, իրատեսական և ծախսարդյունավետ մոնիթորինգի, գնահատման և հարմարվողական կառավարման մեխանիզմներ՝ հետևելու համար ԱՋՌ-ի իրականացմանը, չափել նպատակներին և խնդիրներին ուղղված առաջընթացը և հատկորոշել բարելավման կարիք ունեցող ոլորտները։ Ռազմավարությունը ստուգելու և համապատասխանեցնելու նպատակով պարբերաբար «կանգ առնելը և վերլուծելը» առանցքային նշանակություն ունի փոփոխվող իրողություններին, ի հայտ եկող մարտահրավերներին և նոր հնարավորություններին արձագանքելու տեսանկյունից։
Շահառուներ․ տեխնիկական փորձագետներ (մոնիթորինգ և գնահատում, ջրային քաղաքականություն, հիդրոլոգներ, ճարտարագետներ և այլն), կառավարական գերատեսչություններ, հետազոտական հաստատություններ, զարգացման գործընկերներ։
Հնարավորություններ․ հնարավոր են դառնում ապացուցահենք որոշումների կայացումը, հաշվետվողականությունը և դասեր քաղելը՝ ժամանակի ընթացքում հանգեցնելով բարելավված կատարողականի և արդյունքների։
Ռիսկեր․ ոչ պատշաճ տվյալները, մոնիթորինգի թույլ համակարգը կամ գնահատելու հանձնառության պակասը կարող են սահմանափակել հարմարվողական կառավարման արդյունավետությունը։
Մեղմման միջոցառումներ․ ստեղծել արդյունավետ մոնիթորինգի և գնահատման շրջանակներ՝ հստակ ցուցանիշներով, հենանիշերով և հաշվետվողականության մեխանիզմներով։ Պարբերաբար ստուգել առաջընթացը, հատկորոշել քաղված դասերը և ճշգրտել ռազմավարություններն ու գործողությունները՝ հիմք ընդունելով հետադարձ կապի արդյունքները և փոփոխվող հանգամանքները։ Ներդրումներ անել տվյալների հավաքման, վերլուծության և տարածման կարողությունների զարգացման վրա՝ աջակցելու ապացուցահենք որոշումների կայացման և հարմարվողական կառավարման գործընթացներին։
Նկատառումներ Հայաստանի համար․ մոնիթորինգի, գնահատման, դասեր քաղելու և հարմարվողական կառավարման գործողությունները, գործընթացները և միջոցառումները պետք է համապատասխանեն ՀՀ ջրային քաղաքականությանը, ՀՀ ջրային օրենսգրքին և կարգավորումներին, ԱՋՌ-ին, ԵՄ ՋՇԴ-ին և քաղաքականության այլ գործիքների։
13. [bookmark: _Toc175833247]Պաշտոնական ԱՋՌ փաստաթղթի նախագծի մշակում 
Հիմնական գործողություններ․ մշակել փաստաթուղթ, որն ընդգրկվում է ԱՋՌ մշակման հիմնական բաղադրիչները և իրագործման ռազմավարությունը։
Շահառուներ․ կառավարական գերատեսչություններ և տեխնիկական փորձագետներ։
Հնարավորություններ․ ԱՋՌ նախագիծը ծառայում է որպես հարթակ՝ շահառուների լայն շրջանակին հստակ ներկայացնելու ԱՋՌ տեսլականը, նպատակները, խնդիրները և մոտեցումները՝ խթանելով դրանց ընկալումը և համապատասխանությունը։ Մեկտեղվում են շահառուներից ստացված արձագանքները և մոտեցումները՝ աջակցելով ներառականությանը և շահագրգռվածության ձևավորմանը։ Հնարավորություն է տալիս ԱՋՌ շրջանակում ներկառուցելու հատվող առաջնահերթությունները, ինչպիսիք են կլիմայի փոփոխության հարամարվողականությունը, ջուր-էներգիա-սննդամթերք շղթան, էկոհամակարգերի վրա հիմնված մոտեցումները, ինչպես նաև քաղաքականության նորարարական միջոցառումները։
Ռիսկեր․ առկա է ԱՋՌ նախագծի բովանդակության, առաջնահերթությունների և մոտեցումների վերաբերյալ շահառուների տարամիտվող կարծիքների և կոնսենսուսի բացակայության ռիսկ, որը կարող է հանգեցնել դիմադրության կամ ընդդմիության։ Ոչ ավարտուն կամ ոչ ճշգրիտ տեխնիկական վերլուծությունը, տվյալների բացերը կամ մեթոդաբանական սահմանափակումները կարող են նսեմացնել ԱՋՌ նախագծի վստահելիությունը և արդյունավետությունը՝ խոչընդոտելով իրազեկված որոշումների կայացմանը։ Քաղաքական միջամտությունը՝ ուղղված որոշակի օրակարգերի՝ մյուսների հանդեպ առավելություն տալուն կարող է վնաս հասցնել ԱՋՌ նախագծի ամբողջականությանը, անկողմնակալությանը և արդյունավետությանը։
Մեղմման միջոցառումներ․ նախագծի մշակման ողջ ընթացքում ապահովել թափանցիկությունը և ներառականությունը՝ ներգրավելով շահառուներին, հավաքելով արձագանքներ և խթանելով երկխոսությունր և կոնսենսուսի ձևավորումը։ Իրականացնել որակյալ տեխնիկական վերլուծություն, տվյալների ստուգում և վերստուգում՝ ապահովելու համար ԱՋՌ նախագծում ներկայացված տեղեկատվության և ապացույցների հավաստիությունը, արժանահավատությունը և ճշգրտությունը։ Թափանցիկ կերպով անդրադառնալ տվյալների բացերին և անորոշություններին և տրամադրել հստակ հիմնավորումներ մեթոդաբանության ընտրության վերաբերյալ։ ԱՋՌ նախագծի մշակման ընթացքում պահպանել լավ կառավարման, ներառականության և անկողմնակալության սկզբունքները։ Դիմակայել քաղաքական միջամտություններին կամ ոչ պատշաճ ազդեցություններին՝ հետևելով սահմանված ուղեցույցերին, արձանագրություններին և էթիկական ստանդարտներին։ Որոշումների կայացման գործընթացում պահպանել անկախություն և օբյեկտիվություն։
Նկատառումների Հայաստանի համար Վերոգրյալ ռիսկերից բացի, կարևոր է, որ պատասխանատու պետական գերատեսչություններ ամբողջությամբ ներգրավված լինեն մշակման և վերանայման գործընթացում՝ ապահովելով լեգիտիմությունը, իրատեսականությունը և շահագրգռվածությունը։ ԱՋՌ մշակման վաղ փուլում դրա կառուցվածքի վերաբերյալ համաձայնության ձեռքբերման աշխատանքներ, ներառյալ՝ փոփոխություններ կատարելու գործընթացը՝ ըստ նոր տեղեկատվության հասանելի դառնալու։
14. [bookmark: _Toc175833248]Ուսումնասիրություն և խորհրդակցություն
Հիմնական գործողություններ․ շրջանառել փաստաթղթի նախագիծը հանրային քննարկման և արձագանքների հավաքման համար։ Ներգրավվել շահառուների հետ հետագա քննարկումներում, արձագանքել մտահոգություններին և ներառել առաջարկները ԱՋՌ վերջնական նախագծում։
Հիմնական շահառուներ․ պետական գերատեսչություններ, ՀԿներ, արդյունաբերական խմբեր, համայնքային կազմակերպություններ, հետազոտողներ, իրավաբան փորձագետներ և լայն հանրություն։
Հնարավորություններ․ ուսումնասիրության և խորհրդակցության գործընթացը հնարավորություն է տալիս ստանալ ջրային ոլորտի փորձագետների, գիտնականների, պրակտիկ մասնագետների և շահառուների արձագանքը և դիտարկումները՝ բարձրացնելով ԱՋՌ-ի տեխնիկական հիմնավորվածությունը և հեղինակությունը։ Ուսումնասիրության և խորհրդակցության գործընթացը թույլ է տալիս վերհանել բարելավման կարիք ունեցող ոլորտները, կատարելագործել քաղաքականության միջոցառումները անդ ներառել նոր ապացույցներ, մոտեցումներ և լավագույն փորձը՝ բարձրացնելով ԱՋՌ նախագծի արդյունավետությունը և թիրախայնությունը։ Խթանել շահառուների ավելի լայն ներգրավումը, մասնակցությունը և սեփականության զգացումը ԱՋՌ մշակման գործընթացի հանդեպ՝ ստանալով կարծիքներ, արձագանքելով մտահոգություններին և ձևավորելով կոնսենսուս առաջարկված ռազմավարությունների և գործողությունների շուրջ։ Այն թույլ է տալիս բարձրացնել իրազեկվածությունը, հզորացնել կարողությունները և խթանել շահառուների կողմից ջրային ռեսուրսների կառավարման մարտահրավերների, հնարավորությունների և լուծումների վերաբերյալ դասեր քաղելը՝ նպաստելով իրազեկված որոշումների կայացմանը և կայուն գործելակերպերի։ 
Ռիսկեր․ ԱՋՌ նախագծի բովանդակության, առաջարկությունների կամ առաջնահերթությունների վերաբերյալ համաձայնություն չտված շահառուների դիմադրությունը կամ ընդդիմությունը կարող են հանգեցնել հետաձգումների, կոնֆլիկտների կամ ռազմավարության մերժման։ Առկա է տեղեկատվության կողմնակալության կամ մանիպուլյացիայի ռիսկ, որտեղ շահառուները կարող են ընտրողաբար ներկայացնել կամ մեկնաբանել տվյալները, ապացույցները կամ տեսակետները՝ առաջ մղելով իրենց սեփական շահերն ու օրակարգը, նսեմացնելով ուսումնասիրության գործընթացի ամբողջականությունը և օբյեկտիվությունը։ Շահառուների բովանդակային ներգրավումը կազմակերպելու և հանգամանալից ուսումնասիրություն և վերլուծություններ կատարելու համար անբավարար ռեսուրսները, տեխնիկական փորձառությունը կամ կարողությունները կարող են վնաս հասցնել խորհրդակցության գործընթացի արդյունավետությանը և խաթարել արդյունքները։ Ուսումնասիրության և խորհրդակցության գործընթացում ոչ բավարար ներկայացուցչականությունը կամ ներառականությունը կարող է հանգեցնել որոշ շահառուների կամ մոտեցումների մարգինալացման՝ նսեմացնելով ԱՋՌ փաստաթղթի լեգիտիմությունը և հեղինակությունը։
Մեղմման միջոցառումներ․ ապահովել ներառական, թափանցիկ և մասնակցային ուսումնասիրության գործընթաց՝ ներգրավելով շահառուների լայն շրջանակի՝ ներառյալ մարգինալացված և խոցելի խմբերը։ Հնարավորություն տալ բովանդակային մասնակցության, արձագանքի և երկխոսության տարբեր միջոցներով, ինչպիսիք են աշխատաժողովները, ֆոկուս խմբերը, ուսումնասիրությունները, հարցումները և առցանց հարթակները։ Խթանել կառուցողական երկխոսությունը, հաշտարարությունը և վեճերի լուծման մեխանիզմների ստեղծումը՝ հասցեագրելու անհամաձայնությունները, հարթելու տարամիտվող մոտեցումները և վիճելի հարցերի շուրջ ձևավորելու կոնսենսուս։ Ստեղծել աջակցող և հարգալից միջավայր գաղափարների ազատ փոխանակման, կառուցողական քննադատության և փոխըմբռնման համար։ Խթանել ապացուցահենք որոշումների կայացումը՝ ապահովելով շահառուների հասանելիությունը համապատասխան տվյալներին, տեղեկատվությանը, հետազոտությունների արդյունքներին և փորձագիտական վերլուծություններին՝ իրազեկված արձագանք և առաջարկություններ ստանալու նպատակով։ Խրախուսել քննադատական մտածողությունը, փաստերի և աղբյուրների ստուգումը՝ մեղմելու համար տեղեկատվական կողմնակալությունը կամ մանիպուլյացիաները։ Ապահովել աջակցություն կարողությունների զարգացման, տեխնիկական օժանդակության և ռեսուրսների մասով՝ բարձրացնելու համար շահառուների իրազեկվածությունը ջրային ռեսուրսների կառավարման խնդիրների, քաղաքականության մոտեցումների և որոշումների վերաբերյալ։ 

15. [bookmark: _Toc175833249]Վերջնականացում և ընդունում
Հիմնական գործողություններ․ վերջնականացնել ազգային ջրային ռազմավարությունը՝ հիմք ընդունելով արձագանքները և խորհրդակցությունները։ Ստանալ համապատասխան պետական մարմինների կամ օրենսդիր մարմնի հաստատումը։ Մեկնարկել ռազմավարության իրականացումը պաշտոնական հայտարարությունների և տեղեկատվության տարածման գործողությունների միջոցով։
Հիմնական շահառուներ․ պետական պաշտոնյաներ, օրենսդիր մարմիններ, ջրային ոլորտի շահառուներ, լրատվամիջոցներ և հանրություն։
[bookmark: _Toc175833250]16. Իրականացում, մոնիթորինգ, գնահատում և հարմարվողական կառավարում
Հիմնական գործողություններ ազգային ջրային ռազմավարության իրականացում համակարգված գործողությունների, ծրագրերի և նախագծերի միջոցով։ Ստեղծել առաջընթացի մոնիթորինգի, արդյունքների գնահատման և ըստ անհրաժեշտության ճշգրտման մեխանիզմներ՝ ապահովելու համար ռազմավարության նպատակները։ Շատ երկրներ ազգային ջրային ոլորտի տարեկան ուսումնասիրության գործընթացում ներգրավում են զարգացման գործընկերներին։
Հիմնական շահառուներ․ պետական գերատեսչություններ, զարգացման գործընկերներ, մոնիթորինգի և գնահատման փորձագետներ և հանրություն։

